
						Vikikaynak, özgür kütüphane

					

					


					
					
					Bu sayfa istinsah edilmiş
karşu tarafdaki büyük daglar mehtâbıñ sâye'-i kesîfiyle barut levnine yakın bir suretdeki renkpezîr olmış oldıgı halde nazar-ı dikkate kâh daha ziyâde büyüyüb yine küçülüyor ve kâh yürüyor gibi gelür ve kıyâs-ı mülâhazadan mücerred bir nigâh ile bakılınca bu daglar semâdan zemîne inmiş bir takım sehâ'ib-i muzlime  yıkıntısından 'ibâret zan olunırdı!

Sebâhatkâri-i gûk u mâhî ile beraber iânet vezân-i bâd-ı sabâdan kâh kâh mukabele-i nigâhımda dalgalanub duran nehr-i ayine gibi sâf ve hemvâr-ı kenârında bulınan agaclarıñ safhasına aks iden sâyeleriyle bir büyük «tablo» gibi nümûdar idi! 

Ol bir müddet zarfında his olınmaz bir sür'atle mâh-ı cihânârâ bâlâ-yı asûmâna hayliden hayli irtikâ itdi. Akşamdanberi .. ihtifâ olan bir çok sühâbpareler yaramaz çocuklar gibi bilmem nereden peydâ oldılar  bîçâre-i mehtâbıñ dört etrafını kuşadıyordılar! 

Mehtâb-ı 'âlemtâb o halde  - pertev-i sabâhat-ı cemâliyle 'aşkınıñ dide-i iştiyâkini tenevvür eyeldigini istemeyerek zaman zaman rûy-ı tâbânına istigna perdesi çeken bir mahbûbe-i leyl-i melâhat şekl ü sûretini bagladı ve biraz soñra dahi -dârü'ddevle-i şarkıyyeden mezâlim ü zulumât-ı leylî def ü tenkîl içün

